Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ  ՊԵՏԱԿԱՆ ԲՅՈՒՋԵԻ ԿԱՏԱՐՄԱՆ ՀԵՏ ԿԱՊՎԱԾ ԱՌԱՆՁԻՆ ՀԱՐՑԵՐԻ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 

	               1. ՀՀ պետական եկամուտների կոմիտե
	
	22.12.2021թ.

	
	N 01/17-2/82649-2021

	N 1 հավելվածի վերնագրում «2020 թվականի» բառերը փոխարինել «2021 թվականի» բառերով,
N 2 հավելվածի վերնագրում «2020 թվականի» և «2019 թվականի դեկտեմբերի 26-ի N 1919-Ն» բառերը փոխարինել համապատասխանաբար՝ «2021 թվականի» և «2020 թվականի դեկտեմբերի 30-ի N 2215-Ն» բառերով,
N 3 հավելվածի՝
ա) վերնագրում «ՓՈՓՈԽՈՒԹՅՈՒՆԸ» բառը փոխարինել «ՓՈՓՈԽՈՒԹՅՈՒՆՆԵՐԸ ԵՎ ԼՐԱՑՈՒՄՆԵՐԸ» բառերով,
բ) աղյուսակից հանել «ՀՀ 2020 թվականի պետական բյուջեի ծախսերն ըստ պետական մարմինների կողմից իրականացվող ծրագրերի և միջոցառումների» տողը և վերջինիս հաջորդող «ԸՆԴԱՄԵՆԸ» տողը, ինչպես նաև լրացնել մի շարք միջոցառումների գծով «Միջոցառման նկարագրությունը`» տողերին հաջորդող բացակայող կամ դատարկ տողերի բովանդակությունները,
N 4 հավելվածի վերնագրում «2019 թվականի դեկտեմբերի 26-ի N 1919-Ն» բառերը փոխարինել «2020 թվականի դեկտեմբերի 30-ի N 2215-Ն» բառերով,
հավելվածները լրացել նոր հավելվածով՝ արտացոլելով Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման NN 3, 4, 9 և 9.1  հավելվածների աղյուսակներում կատարվող փոփոխությունները և լրացումները: 
Առաջարկում ենք նաև Նախագծում պահպանել ՀՀ վարչապետի ս.թ. մարտի 15-ի N 02/16.10/7977-2021 հանձնարարականի պահանջները` համապատասխան փոփոխություններ կատարելով Նախագծի տեքստային մասում և հավելվածներում:
	Ընդունվել է


		2. ՀՀ արտաքին գործերի նախարարություն
	22.12.2021թ.

	
	1111/54364-21

	Հիմք ընդունելով կառավարության 2010 թվականի հուլիսի 1-ի «Հայաստանի Հանրապետության ոչ ռեզիդենտ իրավաբանական կամ ֆիզիկական անձանց կողմից oտարերկրյա պետություններում գործող Հայաստանի Հանրապետության դիվանագիտական ծառայության մարմինների գործունեությանն աջակցելու նպատակով Հայաստանի Հանրապետության օգտին կատարված` նվիրաբերությունների միջոցների օգտագործման և տվյալ տարվա պետական բյուջեում հաշվառման կարգը հաստատելու մասին» թիվ 820-Ն որոշման Հավելվածի 10-րդ կետը, և հաշվի առնելով այն հանգամանքը, որ դիվանագիտական ծառայության մարմինները 2021 թվականի 4-րդ եռամսյակի արտաբյուջետային հաշվետվությունները ՀՀ արտաքին գործերի նախարարություն են ներկայացնելու 2022 թվականի հունվարի առաջին տասնօրյակում, խնդրում ենք ներկայացված «Հայաստանի Հանրապետության 2021 թվականի պետական բյուջեի ցուցանիշներում փոփոխություններ, վերաբաշխումներ և լրացումներ, Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու, ինչպես նաև պետական բյուջեի կատարման հետ կապված առանձին հարցերի մասին» ՀՀ կառավարության որոշման նախագծում հաշվի առնել հետագայում սպասվելիք արտաբյուջետային միջոցների ներառման փաստը:
	Ընդունվել է ի գիտություն

	//42975-2021

	1. Անհրաժեշտ է Նախագծի 1-5-րդ հավելվածների վերնագրերը համապատասխանացնել Նախագծի 1-ին կետով սահմանվող իրավակարգավորումներին:
2. Համաձայն «Նորմատիվ իրավական ակտերի մասին» օրենքի 34-րդ հոդվածի 5-րդ մասի՝ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում: 
Ելնելով վերոգրյալից՝ նախագծի 2-րդ կետով նախատեսված փոփոխություններն անհրաժեշտ է նախատեսել հիմնական ակտում՝ համաձայն «Նորմատիվ իրավական ակտերի մասին» օրենքի պահանջների:
Միաժամանակ հայտնում ենք, որ Նախագծի վերնագիրը անհրաժեշտ է համապատասխանեցնել Նախագծի բովանդակությանը՝ զերծ մնալով ոչ հստակ սահմանումներ նախատեսելուց, ինչպիսին է, օրինակ՝ Նախագծի վերնագրում նշված «ԻՆՉՊԵՍ ՆԱԵՎ ՊԵՏԱԿԱՆ ԲՅՈՒՋԵԻ ԿԱՏԱՐՄԱՆ ՀԵՏ ԿԱՊՎԱԾ ԱՌԱՆՁԻՆ ՀԱՐՑԵՐԻ ՄԱՍԻՆ» բառերը, իսկ Նախագծի 2-րդ կետի 9-րդ ենթակետով Հայաստանի Հանրապետության կառավարության 2021 թվականի հոկտեմբերի 7-ի N 1655-Ն որոշման լրացվող 2-րդ կետը՝ անհրաժեշտ է համարակալել լրացուցիչ համարով, որպես 1.1 կետ, ղեկավարվելով «Նորմատիվ իրավական ակտերի մասին» օրենքի 14-րդ հոդվածի 11-րդ կետի դրույթներով, որի համաձայն՝
«Նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում: Նորմատիվ իրավական ակտի բաժինների, գլուխների, հոդվածների, մասերի, կետերի, ենթակետերի կամ պարբերությունների միջև համապատասխանաբար նոր բաժին, գլուխ, հոդված, մաս, կետ, ենթակետ կամ պարբերություն կարող է լրացվել միայն լրացուցիչ համարով»:

	Ընդունվել է 



